
OBAVIJEST PODNOSIOCIMA ZAHTJEVA ZA VIZE IZ SRBIJE I CRNE GORE: 

Zbog sigurnosne situacije i oštećenja na zgradi Američke ambasade u Beogradu, Vizno 
odjeljenje Konzularnog odjela Ambasade će biti zatvoreno na neodređeno vrijeme.  
Podnosioci zahtjeva za neuseljeničke vize koji su imali zakazan termin za razgovor u 
ovom periodu biće kontaktirani i njihovi termini za razgovor će biti pomjereni. 

Ukoliko želite zakazati termin za razgovor za neuseljeničku vizu u Američkoj ambasadi 
u Beogradu u budućnosti, molimo vas da slijedite upute na web stranici Američke 
ambasade Beograd na http://belgrade.usembassy.gov/consular/nv.html o tome kako 
kupiti PIN kod, nazvati službu za davanje informacija o vizama na 381 11 3050550 i 
zakazati termin za vizu.  

Ukoliko u Sjedinjene američke države morate putovati hitno i treba da podnesete 
zahtjev za vizu prije nego što se Konzularni odjel u Beogradu ponovo otvori, možete 
kontaktirati Američku ambasadu Zagrebu, Hrvatska.  Pasoši sa odobrenim vizama u 
Zagrebu su obično spremni za preuzimanje sljedeći radni dan. 

Za informacije o tome kako podijeti zahtjev za vizu u Američkoj ambasadi u Zagrebu, 
molimo vas da slijedite upute na web stranici Ambasade na 
http://zagreb.usembassy.gov. 

 
Neuseljeničke vize 
  
Opće informacije 

Rad sa strankama (Korisničke usluge) 
Ministarstvo vanjskih poslova Sjedinjenih američkih država pristupa obradi zahtjeva za 
vize strogo ali nepristrasno i pravično, s ciljem najdjelotvornije zaštite Sjedinjenih 
država.  I dalje je naše osnovno načelo i opredjeljenje otvorenost po kojoj su Sjedinjene 
države uvijek bile poznate.   Putovanje u Sjedinjene države je poželjno i dobrodošlo i mi 
ga potičemo.  U Ambasadi Sjedinjenih američkih država u Sarajevu, konzularni 
službenici i osoblje  su opredijeljeni da osiguraju pravičan i uljudan pristup svim 
podnositeljima zahtjeva za vize.  Vaš zahtjev za vizu će biti razmotren u skladu s 
američkim Zakonom o iseljenju. 

Adresa Ambasade 
Zahtjevi za sve kategorije vize za Sjedinjene države za stanovništvo s područja Bosne i 
Hercegovine obrađuju se u Američkoj ambasadi u Sarajevu na adresi, Alipašina 43, u 
neposrednoj blizini dijela grada poznatog kao Ciglane.  Razgovor za vize obavlja se 
prema ranije zakazanom terminu razgovora u Konzularnom odjelu Ambasade.  Kada 

http://belgrade.usembassy.gov/consular/nv.html
http://zagreb.usembassy.gov/


dođete na razgovor za vizu, služba osiguranja Ambasade uputiti će vas u čekaonicu 
konzularnog odjeljenja. 

Služba za informacije o vizama 
Ambasada Sjedinjenih američkih država u Sarajevu, Bosna i Hercegovina, koristi 
usluge Službe za informacije o vizama (SIV).  To je pozivni centar koji pruža aktuelne i 
tačne informacije o proceduri za podnošenje zahtjeva za neuseljeničku vizu i zakazuje 
termin za razgovor.  Ova usluga zasniva se na sličnim modelima koji se primjenjuju u 
više od 34 države širom Evrope, Latinske Amerike, Afrike i Azije.  Svi podnositelji 
zahtjeva za vizu moraju koristiti usluge  pozivnog centra za dobivanje informacija o 
vizama i na koji način mogu zakazati termin za razgovor.  Više nije moguće doći na 
razgovor bez prethodnog zakazivanja termina. 

Šta za vas može učiniti Služba za informacije o vizama:  
• Zakazati termin za razgovor za neuseljeničku vizu.  
• Odgovoriti na pitanja podnositelja zahtjeva o proceduri za podnošenje zahtjeva 

na neuseljeničku vizu.  
• Informisati podnositelja zahtjeva o raznim tipovima viza koje stoje na 

raspolaganju i uvjetima koji moraju biti ispunjeni za dobivanje odredjene vrste 
vize. 

Kako ostvariti pristup Službi za informacije o vizama iz Bosne i Hercegovine: 
• Kupiti lični identifikacioni broj – PIN (Personal Identification Number – 

Lični/osobni identifikacijski broj) u bilo kojoj poslovnici Raiffeisen Banke u Bosni i 
Hercegovini u iznosu od $US 13 (odnosno, protuvrijednosti tog iznosa u  
konvertibilinim markama).  

• Sačekajte jedan radni dan nakon kupovine PIN-a da biste dobili pristup Službi za 
informacije o vizama na telefonski broj (387) 33 295 375.  

• Podnositelji zahtjeva mogu obaviti više od jednoga poziva s jednim PIN-om, u 
ukupnome trajanju od 7 minuta.  

• Ova služba je na raspolaganju za pružanje usluga svaki radni dan od ponedeljka 
do petka, od 8:00 do 5:00 sati, osim u dane državnih praznika u Bosni i 
Hercegovini.  

• Jednim pozivom možete zakazati termin razgovora za 5 članova porodice (na 
primjer: suprug, supruga, sin, kći, brat, sestra, majka, otac) 

Naknada za ukradeni ili izgubljeni PIN Službe za informacije o vizama je nepovratna i u 
slučaju gubitka ili krađe, podnositelj zahtjeva će morati kupiti novi PIN.  Također, u 
slučaju da tokom razgovora odobrena vremenska kvota bude istrošena, podnositelj će 
morati kupiti novi PIN za ponovni pristup Službi za informacije o vizama. 
 
 



Koju dokumentaciju treba donijeti na razgovor: 
Ovisno o vašoj situaciji i kategoriji vize za koju podnosite zahtjev, Služba za informacije 
o vizama će vam dati precizne instrukcije o dokumentima koje trebate donijeti na 
razgovor.  Za sve kategorije podnositelja zahtjeva za vizu uobičajeno se zahtijeva da 
donesu sljedeća dokumenta: 

• Dokaz o uplati takse za obradu zahtjeva za vizu u iznosu od $US 131 (odnosno, 
protuvrijednost ovog iznosa u konvertibilnim markama).  Ovu uplatu možete 
izvršiti u bilo kojoj poslovnici Raiffeisen Banke u Bosni i Hercegovini.  Ovaj je 
iznos nepovratan bez obzira na to da li će viza biti izdata ili ne.  Za neke 
kategorije viza ne naplaćuje se ova taksa. 

• Odgovarajuće formulare za podnošenje zahtjeva:  Ovi formulari moraju biti 
pravilno popunjeni, odštampani i (ukoliko je potrebno) potpisani prije razgovora.  
Podnošenje nepotpuno ispunjenog formulara ili formulara s pogrešno unesenim 
informacijama može se odraziti na razmatranje vašega zahtjeva za vizu.  
Formulari za podnošenje zahtjeva nalaze se na sljedećoj adresi: 
http://travel.state.gov/visa/frvi/forms/forms_1342.html.  
Upute na bosanskom jeziku nalaze se na:   

o http://sarajevo.usembassy.gov/ni_visa_forms/ds-156_bh.pdf 
o http://sarajevo.usembassy.gov/ni_visa_forms/ds-157_bh.pdf 

• Vaš pasoš. 
• Jednu fotografiju veličine 5x5cm koja nije starija od 6 mjeseci, i zadovoljava 

kriterije prema uputama za fotografije za putovanje u Sjedinjene države.  Za 
dodatne informacije o vrsti fotografije pogledajte upute na adresi: 
http://travel.state.gov/visa/temp/info/info_1287.html. 

• Dokumente kojima pokazujete da posjedujete čvrste porodične, ekonomske, 
i/ili društvene veze s Bosnom i Herzegovina radi kojih se morate vratiti u BiH 
nakon završetka vašeg privremenog posjeta. 

Opće Informacije 
• Pretpostavka o iseljeničkim namjerama:  Prema zakonu Sjedinjenih američkih 

država, u poglavlju koje se odnosi na vize, podnositelji zahtjeva za većinu 
kategorija neuseljeničkih viza smatraju se potencijalnim useljenicima sve dok ne 
uvjere konzularnog službenika da imaju vjerodostojne dokaze o porodičnim, 
ekonomskim i društvenim vezama s Bosnom i Hercegovinom – veze radi kojih se 
moraju vratiti u Bosnu i Hercegovinu nakon završetka njihovog privremenog 
boravka u Sjedinjenim državama. 

• Informacije na internetu:  Radi velikoga broja zahtjeva za informacije o vizama, 
nismo u mogućnosti pojedinačno odgovoriti na upite putem e-maila, osim 
korespondencije koja dolazi iz ureda članova američkog Kongresa. 

http://sarajevo.usembassy.gov/ni_visa_forms/ds-156_bh.pdf
http://sarajevo.usembassy.gov/ni_visa_forms/ds-157_bh.pdf
http://travel.state.gov/visa/temp/info/info_1287.html


o Za opće informacije o pravilima i procedurama za izdavanje američkih 
viza, uključujući informacije za studentske i radne vize, molimo vas da 
posjetite stranicu na adresi: www.unitedstatesvisas.gov/index.html. 

o Za informacije o putovanju i vizama Ministarstva vanjskih poslova 
Sjedinjenih država, posjetite stranicu na adresi: www.travel.state.gov.   

o Za informacije o privremenim posjetiteljima i različite kategorije viza 
molimo vas da posjetite sljedeću stranicu: 
http://travel.state.gov/visa/temp/temp_1305.html. 

o Za pristup formularima za vize posjetite stranicu na adresi: 
http://travel.state.gov/visa/frvi/forms/forms_1342.html. 

• Najčešća pitanja:  Također vas molimo da pročitate poglavlje koje donosi 
odgovore na najčešće postavljana pitanja 

Ovu stranicu uređuje Ministarstvo vanjskih poslova Sjedinjenih američkih država.  
Vanjski linkovi na drugim stranicama Interneta ne mogu se tumačiti kao potvrda 
stavova ili politike zaštite privatnosti koju sadrže.  

 

http://www.unitedstatesvisas.gov/index.html
http://www.travel.state.gov/

